
 MT 

SUĠĠERIMENTI 

Il-Kumitat għat-Trasport u t-Turiżmu jistieden lill-Kumitat għall-Kontroll tal-Baġit, bħala l-

kumitat responsabbli, jinkorpora s-suġġerimenti li ġejjin fil-mozzjoni għal riżoluzzjoni tiegħu: 

1. Jilqa' l-fatt li l-Qorti tal-Awdituri tikkunsidra li l-kontijiet annwali tal-Aġenzija Ewropea 

tas-Sigurtà tal-Avjazzjoni għas-sena finanzjarja 2010 huma affidabbli u li t-tranżazzjonjiet 

sottostanti, fl-aspetti materjali kollha, kienu legali u regolari; 

2. Jinnota li l-Aġenzija rċeviet EUR 34 200 000 mill-baġit tal-Unjoni għall-2010; 

3. Jinnota, barra minn hekk, li l-baġit globali tal-Aġenzija żdied bi kważi 11% minn 

EUR 122 000 000 għal EUR 137 000 000 mill-2009 sal-2010 u li l-għadd tal-persunal 

żdied minn 509 għal 578; 

4. Jiddeplora l-irregolaritajiet misjubin mill-Qorti tal-Awdituri fis-selezzjoni tal-persunal u 

fil-proċeduri tal-għoti ta’ kuntratti pubbliċi; jistieden lill-Kummissjoni tiżgura li l-

Aġenzija tapplika korrettement ir-regoli tal-Unjoni;  jenfasizza l-importanza tat-

trasparenza tal-proċedura tal-għoti tal-kuntratti pubbliċi u tal-proċeduri ta' reklutaġġ; 

5. Jipproponi li l-Parlament jagħti kwittanza lid-Direttur Eżekuttiv tal-Aġenzija Ewropea 

għas-Sigurtà tal-Avjazzjoni fir-rigward tal-implimentazzjoni tal-baġit tal-Aġenzija għas-

sena finanzjarja 2010. 

